
Վարչապետ Աբեի և Հայաստանի Հանրապետության նախագահ 

Սարգսյանի հանդիպումը 

 

1. Ներածություն 

Վարչապետ Աբեն ողջունել է նախագահ Սարգսյանի այցը Ճապոնիա և հայտարարել․ 

«Հայաստանը կարևոր գործընկեր է, որը կիսում է համընդհանուր արժեքներ, ինչպիսիք են 

ազատությունը, ժողովրդավարությունը, մարդու իրավունքները և օրենքի 

գերակայությունը», «ես նաև գնահատում եմ Ճապոնիայի և Հայաստանի ժողովուրդների 

միջև պատմական կապը, ինչպիսին է պարոն ՇԻԲՈՒՍԱՎԱ Էիչիի գործունեությունը, ով 

ժամանակին օգնել է հայ փախստականներին»: Ի պատասխան ՝ նախագահ Սարգսյանը 

հայտարարել է, որ նա բարձր է գնահատում Նորին Մեծություն կայսեր գահակալման 

պատմական արարողության հրավերը, որը նոր դարաշրջանի սկիզբ է հանդիսանում: 

2. Երկկողմ հարաբերություններ 

Վարչապետ Աբեն երկկողմ հարաբերությունների վերաբերյալ հայտարարել է․ « 

Ճապոնիան համագործակցելու է Հայաստանի հետագա զարգացման համար` հիմքում 

դնելով մարդկային ռեսուրսների զարգացումը և ենթակառուցվածքների և գործարար 

միջավայրի բարելավումը», «ես ակնկալում եմ բարելավել միմյանց մասին մեր 

տեղեկացվածությունը մի շարք միջոցներով, ինչպիսին է զբոսաշրջությունը»։ 

Ի պատասխան՝ Նախագահ Սարգսյանը հայտարարել է, որ Հայաստանը Արևելք-

Արևմուտք փոխանակման հանգույց է, և երկու երկրներն էլ ընդհանուր են այն առումով, որ 

բազմաթիվ բնական աղետներ են տեղի ունենում: Նա իր երախտագիտությունն է հայտնել 

Ճապոնիային՝ 1988 թ.-ի երկրաշարժի ժամանակ  աջակցության համար: Նա նաև  նշել է, որ 

Հայաստանում ընդլայնվում է արհեստական բանականության և առաջատար 

տեխնոլոգիաների ոլորտը, ինչպես նաև այնտեղ գիտելիքներ ունեն միջուկային 

էներգետիկայի ոլորտի վերաբերյալ: Նա պնդել է, որ կներկայացնի Հայաստանը 

ճապոնական ընկերություններին` տարբեր նոր ոլորտներում Ճապոնիայի հետ 

համագործակցությունը խորացնելու համար, նշելով, որ Հայաստանը առևտրի և 

ներդրումների, ինչպես նաև ակտիվորեն աշխատող բազմազգ կորպորացիաների 

ոլորտներում ունի առավելություն, ինչպիսին է Եվրասիական տնտեսական միության 

անդամ լինելը: Երկու ղեկավարները պայմանավորվել են սերտորեն աշխատել հետագա 

համագործակցության ուղղությամբ:  

3. Տարածաշրջանային իրավիճակ 

Վարչապետ Աբեն խնդրել է փոխըմբռնումով մոտենալ և համագործակցել 

առևանգումների խնդիրը շուտափույթ լուծելու գործում: 

 

https://www.mofa.go.jp/region/asia-paci/n_korea/abduction/index.html

